
Ana María Cacharrón Castelos, secretaria do Concello de Bergondo (A Coruña)

CERTIFICO: Que, pola alcaldía presidencia, por Resolución nº 774/2024, do 27-06-2024 , adoptouse o acordo que
a continuación se transcribe literalmente:

“Alejandra Pérez Máquez, alcaldesa-presidenta do Concello de Bergondo (A Coruña)

APROBACIÓN DO PROXECTO E INCOACIÓN DO EXPEDIENTE DE CONTRATACIÓN DA OBRA:
MELLORA DO ACCESO Á ÁREA RECREATIVA DE LUBRE 
EXPEDIENTE: 2023/C003/000021

Vista a Memoria valorada da obra de Mellora de acceso á área recreativa de Lubre, que asina o enxeñeiro de camiños,
canles e portos, Fernando Costa González, colexiado núm. 29.127, en setembro de 2023, cun orzamento de execución
por contrata de 44.057,66 euros, ive incluido.

Vista a necesidade de acometer a citada obra, xa que o pavimentado de camiños atópase entre os servizos obrigatorios
que debe prestar o concello ao abeiro do artigos 26.1.a) da Lei 7/1985, de 2 de abril, reguladora das bases do réxime
local, na redacción dada pola Lei 27/2013, de 27 de decembro, de racionalización e sostenibilidade da Administración
Local, o que se xustifica a necesidade deste contrato, consonte co establecido no artigo 116.4.e) da LCSP e segundo
se indica  no informe ao  proxecto,  apartado 11,  sobre a  xustificación  da  necesidade  e  idoneidade,  asinado  polo
arquitecto municipal o 05.10.2023.

Constan  no  expediente  as  autorizacións  de  Augas  de  Galicia  (núm.  rexistro  de  entrada  202300000002311  do
30.11.2023); de Patrimonio Cultural (núm. rexistro de entrada  202300000002363 do 14.12.2023); e de estradas da
Deputación Provincial (núm. rexistro de entrada  202400000000945 do 13 de xuño de 2024). 

Visto que o contrato deste investimento non se dividirá en lotes e adxudicarase como unha unidade contractual, o que
se xustifica, consonte co esixido no artigo 99.3 da LCSP, en base aos motivos que deseguido se detallan:

- A correcta execución da obra implica a necesidade de coordinar a execución das diferentes actividades construtivas
necesarias, cuestión que podería verse imposibilitada pola súa división en lotes e execución por unha pluralidade de
contratistas diferentes.
-  Incrementaríase o número de expedientes de licitación que o concello tería que realizar, co conseguinte custo de
tempo e de recursos persoais e materiais. A división en lotes suporía un retraso na adxudicación dos investimentos, e
polo  tanto  na  súa  execución,  pola  necesidade  de  realizar,  con  carácter  previo  á  licitación,  tarefas  técnicas  e
administrativas de división en lotes do proxecto e, como consecuencia, polo incremento do número de expedientes de
contratación.

Considerando que a competencia para contratar corresponde a esta alcaldía, conforme ao preceptuado na Disposición
adicional segunda da Ley 9/2017, de 8 de novembro de contratos do sector público (en adiante LCSP), e a incoación
do expediente de contratación non a teño delegada na xunta de goberno local (Resolución núm. 744/2023, do 21 de
xuño); unha vez examinado o expediente, RESOLVO:

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de Verificación Dixital (CVD)
especificado á marxe (artigo 42.b da Lei 40/2015, do 1 de outubro, do Réxime Xurídico do Sector Público).

Primeiro.  Aprobar a  Mellora de acceso á área recreativa de Lubre, que asina o enxeñeiro de camiños, canles e
portos, Fernando Costa González, colexiado núm. 29.127, en setembro de 2023, cun orzamento de execución por
contrata de 44.057,66 euros, ive incluido.

Segundo. Incoar o expediente ordinario de contratación da citada obra, expediente 2023/C003/000021, propoñendo o
procedemento  aberto  supersimplificado,  ao  abeiro  do  artigo  159.6  da  LCSP,  con  pluralidade  de  criterios  de
adxudicación, mediante fórmulas, e tramitación ordinaria.

Terceiro. Redáctense os Pregos de cláusulas administrativas particulares; incorpórese ao expediente acta de replanteo
previo da obra de referencia;  informe de intervención de existencia de crédito e fiscalización previa; informe da
secretaría do concello. Evacuados que sexan estes trámites, déaseme conta, para a súa aprobación se procede. 

A presente resolución publicarase no perfil do contratante do Concello de Bergondo, consonte co esixido no artigo
63.3 da LCSP.

En  Bergondo, xoves 27 de xuño de 2024. A alcaldesa. Alejandra Pérez Máquez. Dou fe a secretaria. Ana María
Cacharrón Castelos”

E para que conste, para os efectos que corresponden, asino a presente certificación, por orde e co visto e prace da
alcaldesa, en Bergondo, o xoves 27 de xuño de 2024.

Vº.e Pr.
A alcaldesa A secretaria xeral

Alejandra Pérez Máquez Ana María Cacharrón Castelos

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co Código de Verificación Dixital (CVD)
especificado á marxe (artigo 42.b da Lei 40/2015, do 1 de outubro, do Réxime Xurídico do Sector Público).

